ՀԻՄՆԱՎՈՐՈՒՄ
[bookmark: _Hlk184306675] «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk164792927]Հայաստանի Հանրապետության առողջապահության նախարարության «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի (այսուհետ` Նախագիծ) ընդունումը պայմանավորված է 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետի կատարմամբ: 
Նախագծով նախատեսվում է կատարել 2,636,177.5 հազ. դրամի վերաբաշխում ՀՀ առողջապահության նախարարության 2025 թվականի պետական բյուջեում ըստ ներքոնշյալ ուղղությունների.
· ՀՀ քաղաքաշինության կոմիտեի կողմից ներկայացվել է 2025 թվականի պետական բյուջեի իրենց կողմից իրականացվող կապիտալ ծախսերի գծով հատկացումների ավելացման պահանջ, ըստ որի նախատեսվում է կատարել հատկացված միջոցների ավելացում 732,849.5 հազ. դրամի չափով`
· ՀՀ Կոտայքի մարզի Եղվարդի «Նաիրի բժշկական կենտրոն» ՓԲԸ` 403,300.0 հազ. դրամ,
· ՀՀ Շիրակի մարզի «Արթիկի բժշկական կենտրոն» ՓԲԸ` 225,829.5 հազ. դրամ,
· ՀՀ Լոռու մարզի «Տաշիրի բժշկական կենտրոն» ՓԲԸ` 103,720.0 հազ. դրամ,
Նվազեցումները կատարվելու են ՀՀ Արարատի մարզի «Մասիսի բժշկական կենտրոն» ՓԲԸ` 382,000.0 հազ. դրամ, ՀՀ Վայոց ձորի մարզի «Ջերմուկի ԱԿ» ՓԲԸ` 36,500.0 հազ. դրամ, ՀՀ Արագածոտնի մարզի «Աշտարակի բժշկական կենտրոն» ՓԲԸ /գլխավոր մասնաշենք/` 124,000.0 հազ. դրամ, և ՀՀ Արագածոտնի մարզի «Ծաղկահովիտի ԱԿ» ՓԲԸ` 190,349.5 հազ. դրամ, բժշկական կենտրոնների շինարարական աշխատանքների համար 2025 թվականին հատկացված սակայն փաստացի չծախսվող գումարների չափով: Մասնավորապես` «Ծաղկահովիտի ԱԿ» ՓԲԸ-ի շինարարական աշխատանքների պայմանագիրը լուծվել է, նախատեսվում է նոր գնման գործընթացի իրականացում և նոր շինարարական գործընթացի մեկնարկ: «Ջերմուկի ԱԿ» ՓԲԸ-ի մասով նախատեսվում է շինարարական աշխատանքների մեկնարկ` 2026 թվականին, իսկ «Մասիսի ԲԿ» ՓԲԸ-ի մասով պայմանավորված է փաստացի ներկայացված կատարողականների դինամիկայով:
Նախատեսվում է իրականացնել միջօբյեկտային վերաբաշխումներ մարզային ամբուլատորիաների շինարարական աշխատանքների իրականացման նպատակով, քանի որ ի սկզբանե Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշմամբ հաստատված է եղել 19 մարզային ամբուլատորիայի կառուցում` 2,731,665.4 հազ. դրամի չափով: Հաշվի առնելով 2025 թվականի շինարարական աշխատանքների տեմպերը և այն, որ ՀՀ կառավարության 2024 դեկտեմբերի 19-ի թիվ 2026-Ա որոշմամբ կատարվել է փոփոխություն` 19-ի փոխարեն սահմանվել է 29 մարզային ամբուլատորիայի կառուցում (փոփոխություն` 2025 թվականի  սեպտեմբերի 18-ի N 1323-Ա որոշում), ուստի նախատեսվում է իրականացնել վերաբաշխումը շինարարական օբյեկտների միջև` 669,825.3 հազ. դրամի չափով, որից  630,076.7 հազ. դրամ ուղղվելու է նոր ամբուլատորիաների ֆինանսավորմանը, իսկ 39,748.6 հազ. դրամը ուղղվելու է Նախագծի վերաբաշխման այլ տողերին: 
Միաժամանակ նախագծով նախատեսվում է հատկացնել 5,800.0 հազ. դրամ` 1126 ծրագրի «31003 Առողջապահական կազմակերպությունների կառուցում, վերակառուցում» միջոցառման շրջանակներում կառուցվելիք թվով 29 մարզային ամբուլատորիաների շինարարական աշխատանքների իրականացման նպատակով` ՀՀ օրենսդրությամբ նախատեսված կառուցապատման թույլտվությունների համար նախատեսված տեղական տուրքերի վճարման համար: Նշվածը կատարելու համար Նախագծով նախատեսվել է 1126 ծրագրի «31003 Առողջապահական կազմակերպությունների կառուցում, վերակառուցում» միջոցառման մեջ ընթացիկ ծախսերի հոդված` «4822 - Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ», որը նախատեսվում է ՀՀ Շիրակի մարզ «Հացիկի ԲԱ» ՀՈԱԿ-ի կառուցման համար հատկացված 78,747.4 հազ. դրամի (72,947.4-շինարարություն+5800-հարկ) սահմաններում:
Նախագծով նախատեսվում է հատկացնել 39,748.6 հազ. դրամի դրամաշնորհ ՀՀ առողջապահության նախարարության առողջապահական կազմակերպություններին, մասնավորապես.
· «Վարդենիսի բժշկական կենտրոն» ՓԲԸ-ի ընթացիկ վերանորոգման համար` 10,000.0 հազ. դրամի չափով, առկա է կնքված պայմանագիր և ծավալաթերթ նախահաշիվ: Արդեն իսկ հատկացվել է 20,000.0 հազ. դրամ ընթացիկ վերանորոգման համար, նախատեսվող գումարի շրջանակներում նախատեսվում է իրականացնել բժշկական կենտրոնի մնացած հատվածների վերանորոգում:
· «Ռադիոիզոտոպների արտադրության կենտրոն» ՓԲԸ-ին` 12,748.6 հազ. դրամ, ընկերության լաբորատորիայի մանիպուլացիոն սենյակների վերանորոգման համար` սույն Նախագծով կենտրոնին հատկացվող սարքերի տեղակայման նպատակով:
· «Վայոց ձորի բժշկական կենտրոն» ՓԲԸ-ի շենքի տանիքում առկա ուղղաթիռի հարթակի հավելյալ շինարարական աշխատանքների իրականացման համար` գործող օրենսդրական պահանջներին համապատասխանեցնելու նպատակով անհրաժեշտ է հատկացնել 17,000.0  հազ. դրամ: Նախագծման աշխատանքների համար անհրաժեշտ է 1 մլն դրամ, որը կատարվելու է բժշկական կենտրոնին հատկացված միջոցների հաշվին:
· Նախագծով նախատեսվում է Առողջապահական կազմակերպությունների համար բժշկական գույքի և սարքավորումների ձեռքբերում 1,233,502.7 հազ. դրամ, մասնավորապես.
· [bookmark: _GoBack]Նախատեսվում է հատկացնել 3,172,530.0 հազ. դրամ գումար ՀՀ առողջապահության նախարարության ենթակայության մարզային առողջապահական կազմակերպությունների բժշկական սարքավորումներով հագեցման աշխատանքների իրականացմանը, որից որպես կանխավճար նախատեսվում է հատկացնել` 694,396.6 հազ. դրամ, 2025 թվականին նախատեսվում է միայն կանխավճարի մասը, իսկ մնացած մասը 2026 թվականին: Մասնավորապես. 2025թ. Առողջապահության նախարարության ենթակայության են հանձնվել մարզային առողջապահական կազմակերպությունները, որոնց մասով  առաջացել է սարքավորումներով վերազինման, թարմացման անհրաժեշտություն: Սա միտված է նաև մարզային առողջապահական կազմակերպություններին ապահովագրության ներդրմանը պատրաստելուն և մրցունակության բարձրացմանը: Մարզային առողջապահական կազմակերպությունների ենթակայության փոփոխության և վերջիններիս կարիքները գնահատելուց հետո անհրաժեշտություն առաջացավ կենտրոնացված կարգով կազմակերպել գնման ընթացակարգեր, որի արդյունքում բացի վերջիններիս կարիքների բավարարումից, հնարավոր կլինի նաև ապահովել պետական ֆինանսական միջոցների արդյունավետ  կառավարում: Պետական առողջապահական կազմակերպությունների կայուն և շարունակական զարգացման համար անհրաժեշտ է վերջիններս համալրել լրացուցիչ ծառայություններով, որոնք կապահովեն Նախարարության կողմից սահմանված սկրինինգային ծրագրերի ամբողջական պատշաճ իրականացում` ապահովելով ՀՀ կառավարության կողմից հաստատված առողջության համընդհանուր ապահովագրության արդյունքում ծագած ծառայությունների պահանջարկի իրացումը: Առողջապահության նախարարության կողմից նախաձեռնվել են աշխատանքներ գնման գործընթացների իրականացման ուղղությամբ, ընդհանուր պայմանագրային արժեքը կազմում է 1,243,670.0 հազ. դրամ, որը ուղղվելու է թվով 10 մամոգրաֆների, 10 էնդոսկոպիկ համակարգերի, 10 հատ տեսակոլպոսկոպների, 11 հատ թվային աուդիոմետրների: 2025 թվականին նախատեսվում է հատկացնել միայն կանխավճարի գումարը` 373,101.0 հազ. դրամ: Ինչպես նաև մարզային առողջապահական կազմակերպությունների սարքավորումներով հագեցում, որի մասով անհրաժեշտ է` 321,295.56 հազ. դրամ, որպես կանխավճար:
· Նախատեսվում է նաև ձեռք բերել PET-KT «Ռադիոիզոտոպների արտադրության կենտրոն» ՓԲԸ-ի բժշկական ծառայությունների որակական բարելավման նպատակով, որի մասով Նախարարության կողմից հայտարարվել է գնման գործընթաց, որի պայմանագրային արժեքը կազմում է 759,700.0 հազ. դրամ: 2025 թվականին նախատեսվում է հատկացնել պայմանագրային գումարի 30 տոկոս, որպես կանխավճար` 227,910.0 հազ. դրամ: Նախատեսվում է ձեռք բերել նաև սոնոգրաֆ, պաշտպանիչ մեկուսիչ ռադիոֆարմացիոն դոզավորման, բարձրաարդյունավետ հեղուկային քրոմատոգրաֆ և դոզաչափ ռադիոակտիվության գրանցման համար, որոնց պայմանագրային արժեքները կազմում են` 479,592.0 հազ. դրամ, որից սոնոգրաֆի մասով նախատեսվում է գումարի ամբողջական վճարում` 68,400.0 հազ. դրամի չափով, սարքը մինչև տարեվերջ մատակարարվելու է, իսկ մնացածի մասով նախատեսվում է հատկացնել միայն կանխավճար` 117,360.0 հազ. դրամի չափով:
 Միջուկային բժշկությունը ժամանակակից բժշկագիտության այն ռազմավարական ուղղություններից է, որը հիմնված է ռադիոնուկլիդների և ռադիոակտիվ իզոտոպներով նշագրված միացությունների կիրառման վրա՝ հիվանդությունների ախտորոշման, մոնիթորինգի և բուժման նպատակով։ Ոլորտը միավորում է ֆիզիկան, քիմիան, կենսաբանությունը և կլինիկական բժշկությունը՝ հնարավորություն ընձեռելով բացահայտելու և գնահատելու օրգանիզմում տեղի ունեցող կենսաբանական ու ֆունկցիոնալ պրոցեսները բջջային և մոլեկուլային խորության վրա։ Աշխարհում միջուկային բժշկությունը զարգանում է բացառիկ արագ տեմպերով՝ փոխելով բժշկական միջամտությունների ուղղվածությունն ու արժևորման տրամաբանությունը։ Հայաստանը, հավատարիմ մնալով առողջապահական համակարգի արդիականացման իր ռազմավարությանը, ևս ձգտում է հետևել միջազգային միտումներին։ Այս զարգացման առանցքում է գտնվում Ընկերությունը, որը հանրապետությունում ռադիոֆարմպրեպարատների արտադրության եզակի  կենտրոնն է։ Կենտրոնը ոչ միայն հանդիսանում է միջուկային բժշկության զարգացման հենասյուն և առաջատար գիտակայան, այլև ապահովում է շուկայի հավասարակշռված զարգացումը՝ կանխելով գների անհիմն բարձրացումները և ապահովելով ռադիոֆարմպրեպարատների մատչելիություն ամբողջ երկրում։ Կենտրոնի գիտական ներուժը բերքառատ հարթակ է ՀՀ-ում բժշկական և միջուկային ֆիզիկայի, ճառագայթային անվտանգության և դոզաչափման զարգացման համար։ Միաժամանակ հարկ է արձանագրել, որ կենտրոնի կառուցումից ի վեր չեն իրականացվել ամբողջական վերազինում և արդիականացում։ Արդյունքում՝ առկա սարքավորումները տեխնիկապես մաշված են և այլևս ամբողջությամբ չեն բավարարում միջազգային չափանիշներին համապատասխան աշխատանք ապահովելու պահանջներին։ Նշված սարքերի համար 2025 թվականին նախատեսվում է հատկացնել` 413,670.0 հազ. դրամ:
· Առողջապահության նախարարության կողմից նախաձեռնվել է գնման գործընթաց ՀՀ առողջապահության նախարարության ենթակայության մարզային առողջապահական կազմակերպությունների հեմոդիալիզի ծառայությունների ընդլայնման և որակական ցուցանիշների բարելավման համար: Ընդհանուր նախահաշվային/պայմանագրային արժեքը կազմում է` 1,745,280.0 հազ. դրամ: 2025 թվականին նախատեսվում է հատկացնել 125,436.1 հազ. դրամ գումար, որպես 30 տոկոս կանխավճար, միայն ջրի մատակարարման կայանների ձեռքբերման համար: Ընդհանուր նախատեսվում է 18 մարզային բժշկական կենտրոնների համար հեմոդիալիզի սարքերի ձեռքբերում, նախատեսվում է սույն որոշման նախագծով հատկացված գումարների 2025 թվականի ընթացքում չծախսված գումարները նախատեսվում է վերադարձնել պետական բյուջե` 2026 թվականին հետ ստանալու նպատակով: Նախատեսվում է իրականացնել Կապանի, Գորիսի, Մեղրու, Սիսիանի, Նոյեմբերյանի, Բերդի, Սպիտակի, Ստեփանավանի, Ալավերդու, Գյումրու, Հրազդանի, Աբովյանի, Մարտունու, Գավառի, Վարդենիսի, Արարատի, Արտաշատի և Արմավիրի մարզային բժշկական կենտրոնների հեմոդիալիզի ծառայության գործող ծավալների արդիականացում և նոր հեմոդիալիզի ծառայության ներդրում: Հեմոդիալիզային սարքավորումներ. Հեմոդիալիզը ոչ միայն բժշկական միջամտություն է․ այն մարդկանց կյանքի շարունակականությունն ապահովող գրեթե ամենօրյա գործընթաց է, որը հնարավորություն է տալիս հիվանդներին ապրելու, աշխատելու, ընտանիքի հետ լինելու և արժանապատիվ բնականոն կյանքը պահպանելու համար։ Հաշվի առնելով ծառայության առանձնահատկությունները՝ դրա մատուցման պայմանները, որակը և մատչելիությունը Հայաստանի Հանրապետության հարյուրավոր քաղաքացիների համար որոշիչ նշանակություն ունեցող գործոններ են՝ ազդելով ինչպես ֆիզիկական առողջության, այնպես էլ սոցիալ-տնտեսական և հոգեբանական բարեկեցության վրա։ Այսօր Հայաստանի մի շարք բժշկական կենտրոններում հեմոդիալիզի ծառայությունը մատուցվում է 3–4 հերթափոխով, յուրաքանչյուր հերթափոխի տևողությունը կազմում է 4 ժամ։ Սա նշանակում է, որ հիվանդների զգալի մասը ստիպված է բուժումն անցնել երեկոյան ուշ ժամերին, ինչը քրոնիկ հիվանդություն ունեցող բուժառուների համար ֆիզիոլոգիական լրացուցիչ ծանրաբեռնվածություն է, հաճախ ուղեկցվում է գերհոգնածությամբ, անհանգստությամբ և կյանքի որակի նվազումով։ Հեմոդիալիզի ծառայության ընդլայնումը հնարավորություն կտա ծառայությունը կազմակերպել երկու հերթով։ Պետք է հաշվի առնել նաև այն հանգամանքը, որ որոշ բուժհաստատություններում ծառայությունն իրականացվում է արդեն հնացած, շահագործման ժամկետը գերազանցած սարքավորումներով։ Սա ոչ միայն սահմանափակում է բուժօգնության արդյունավետությունն ու տեխնիկական հուսալիությունը, այլ նաև կարող է վտանգել հիվանդներին։ Նոր սերնդի սարքավորումները հնարավորություն կտան բարձրացնել բուժման արդյունավետությունը և նվազեցնել տեխնիկական խափանումների հավանականությունը։ Այսպիսով, ներդրումներ կատարելով սարքավորումներում՝ մենք իրականում ներդրում ենք կատարում մարդկանց կյանքի որակում։ Հեմոդիալիզի ծառայության ֆիզիկական մատչելիության ապահովումը կարևոր գործոններից է և հիմնական բողոքների առիթը հիվանդների կողմից։   ՀՀ մի շարք համայնքներում բնակվող հիվանդները գտնվում են զգալի հեռավորության վրա, այն բժշկական կենտրոններից որտեղ տրամադրվում է հեմոդիալիզի ծառայություն: Ձմեռային եղանակային պայմանների, ճանապարհների դժվարանցանելիության և հանրային տրանսպորտի սահմանափակ հասանելիության հետևանքով հիվանդների համար բուժման յուրաքանչյուր այց իրականացվում է զգալի լրացուցիչ ֆիզիկական և ֆինանսական ծանրաբեռնվածությամբ։ Չնայած այն հանգամանքին, որ ծառայության արժեքը փոխհատուցվում է պետության կողմից, բնակիչների համար ճանապարհածախսը  ձևավորում է զգալի ֆինանսական բեռ, ինչը նաև հագեցնում բնակավայրի հարկադրյալ փոփոխման։ Ելնելով աշխարհագրական մեկուսացվածությունից և  ճանապարհի բարդությունից՝ հատկապես ձմռան ամսիներին, դիտարկվել  է հեմոդիալիզի ծառայության ընդլայնում։ Այսպիսով` հեմոդիալիզի ծառայության ընդլայնումը և արդիականացումը թույլ կտա.
· կազմակերպել ծառայությունը 3-4 հերթափոխի փոխարեն 2 հերթափոխով,
· ապահովել բուժման ավելի հարմար և առողջական առումով անվտանգ ժամեր,
· բարելավել բուժսեանսների որակը և անվտանգությունը նոր սարքավորումների շնորհիվ,
· ծառայությունը տեղափոխել հիվանդներին ավելի մոտ,
· նվազեցնել բնակավայր փոխելու հարկադրյալ դեպքերը,
· բարձրացնել մարդկանց կյանքի որակը, հոգեբանական հարմարավետությունը և սոցիալական կայունությունը,
· նվազեցնել բողոքները՝ առողջապահական համակարգից։
· Նվազեցումները նախատեսվում է իրականացնել 1126. «Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի 31002 «Առողջապահական կազմակերպությունների վերազինում» և 31003 «Առողջապահական կազմակերպությունների կառուցում, վերակառուցում» միջոցառումներից, որոնք չեն իրականացվելու 2025 թվականի ընթացքում` մասնավորապես.
· 31002. «Առողջապահական կազմակերպությունների վերազինում».
· «Հոգեկան առողջության պահպանման ազգային կենտրոն» ՓԲԸ` 50,774.0 հազ. դրամ
· «Ծաղկահովիտի առողջության կենտրոն» ՓԲԸ` 11,567.6 հազ. դրամ
· «Մասիսի բժշկական կենտրոն» ՓԲԸ` 339,839.2 հազ. դրամ
· «Սիսիանի բժշկական կենտրոն» ՓԲԸ` 550,000.0 հազ. դրամ
· «Արտաշատի բժշկական կենտրոն» ՓԲԸ` 151,321.9 հազ. դրամ
· «Դատաբժշկական գիտագործնական կենտրոն» ՊՈԱԿ-ի Սևանի դիահերձարան` 10,000.0 հազ. դրամ
· Եղվարդի «Նաիրիի բժշկական կենտրոն» ՓԲԸ` 50,000.0 հազ. դրամ
· «Տաշիրի բժշկական կենտրոն» ՓԲԸ` 50.000.0 հազ. դրամ
· «Դատաբժշկական գիտագործնական կենտրոն» ՊՈԱԿ-ի Կապանի դիահերձարան 10,000.0 հազ. դրամ
· «Դատաբժշկական գիտագործնական կենտրոն» ՊՈԱԿ-ի Բերդի դիահերձարան    10,000.0 հազ. դրամ
· 31003. «Առողջապահական կազմակերպությունների կառուցում, վերակառուցում».
· 29 մարզային ամբուլատորիաներ` 39,748.6 հազ. դրամ, 
· «Մասիսի բժշկական կենտրոն» ՓԲԸ` 382,000.0 հազ. դրամ, 
· «Ջերմուկի ԱԿ» ՓԲԸ` 36,500.0 հազ. դրամ, 
· «Ծաղկահովիտի ԱԿ» ՓԲԸ` 190,349.5 հազ. դրամ,
·  «Աշտարակի բժշկական կենտրոն» ՓԲԸ /գլխ.մասնաշենք/` 124,000.0 հազ. դրամ,
2. Ակնկալվող արդյունքը․
ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով ավելացում կամ նվազեցում չի նախատեսվում:
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
6.  Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում:  
